
L. DE IUDICIIS IN GENERE

1. DE REFORMATIONE LIBRI QUARTI CODICIS IURIS CANONICI

1

Tractatus « De Processibus » reformetur,

-2

Liber IV C. I C. in simpliciorem formam redigatur.

3

Processus canonicus implexus ac difficilis videtur, nam duode-
cim rationes procedendi enumerari possunt.

.
Tit. XVII excludatur a prima parte libri IV quia non includitur
in definitione iudicii ecclesiastici, quae datur in.can. 1552 § 1.

5

Applicatio partis tertiae libri IV C.I1. C. ansam praebet per-
multis difficultatibus propter nimias obscuritates et omissiones
textus actualis. Ad laesiones iuris praeveniendas optatur melior
formulatio iuridica horum canonum.

6

Agatur de iuribus officialis, cum ea, quae in can. 1573 C. L C.
continentur, non videantur sufficientia.

1) Ordinarii ex Anglia, Kielcen, 2) Rhoinen, Darienen, Machique-

Veglen, Luxemburgen, Oveten, sen, Caronen.

Assien, Calagurritan et Calcea- | 3) Succursen et S. Aegidii.
ten, Mindonien, Santanderien, 4) De El Oro.
Placentin in Hispania, Heliose- 5) Cataquen.

basten, Neo-Eboracen. 6) Treviren, Dagnen.

7

Procedura iudiciorum ecclesiasticorum, quae proceduram vi-
gentem in Italia et in Gallia sequitur, parit incommoda in omnibus
regionibus ubi systema anglicum viget, quia populus non amat pro-

cessum secretum.
8

Liber « De Processibus » postponatur libro « De Delictis et

Poenis ».
9

Processus administrativus ordinetur.

10

Desideratur nova codificatio processus administrativi.

-11

Res iudiciales ab administrativis melius secernantur.

12

Oportet normam praebere qua determinetur quaenam negotia
iudicialiter, quaenam vero administrative tractanda sunt.

13

Semper detur facultas utrique parti in causa eligendi viam iudi-
cialem apud tribunalia ordinaria aut viam administrativam apud
diversas Congregationes pro diversis controversiis quae utramque
admittunt.

Inviolabilis reo convento praestetur securitas sese defendendi
in quolibet casu, praesertim in iis qui modum "procedendi ex infor-
mata conscientia admittunt et in accusatione sollicitationis ad turpia
in confessione. Ad hoc autem crimen quod spectat, omnes eccle-

7) Galvien et Duacen. 11) Succursen et S. Aegidii.
8) Hadrianopolitan in Haemimonto. 12) Compostellan.
9) Succursen et S. Aegidii. 13) Ephesin.
10) Compostellan, Bracharen, Tel-
missen.

siastici ordines proficerent si quando dispositiones canonum et
decretorum ita corrigentur ut ea omnia tollerentur quae apparent
quasi publica et sollemnis praesumptio contra sacerdotes sanctis-
simo huic ministerio incumbentes.

Procedendi ratio specialis S.S.C.S. Ofﬁcu hodierno mentis habi-
tui communibusque iudiciorum normis quantum fas est accommo-
detur, potissimum ad secretum quod attinet, aut ab eiusdem abdu-
cantur competentia non modo causae et dispensationes ma-
trimoniales, utpote controversiae de factis non vero de doctri-
na, sed etiam causae criminales contra clericos in re turpi, utpote
disciplinam cleri respicientes.

14

Aequior fiat conditio rei accusati in causis S. Officii, difficillima
est enim defensio rei.

2. DE TRIBUNALIBUS ECCLESIASTICIS

1

Habeatur apud S. Sedem tribunal primae instantiae pro parvis
dioecesibus, Vicariatibus et Praefecturis Apostolicis, et relinqua-
tur tantum tribunalibus dioecesanis onus ordinationes litis confi-
ciendi.

2

Ex iure communi erigantur tribunalia; regionalia in unaquaque
dioecesi sint tantum tribunalia ad excutiendos testes et partes etc.

3

Suadetur ut tribunalia cum iurisdictione determinativa (nisi
casus appelletur S. Sedi intra tres menses) in casibus matrimonii
in unaquaque terfa cum magno numero incolarum, vel tribunalia
regionalia in illis terris minus frequentatis, constituantur; iterum

14) Amisen, S. Raimundi. 2) Cliftonien.
1) Pisitan, 3) Cincinnaten.

ut haec tribunalia apud Nuntiaturas vel Delegationes Apostolicas
sub .curatione S. Sedis constituantur. Hoc ut evitentur illae morae
hodie invalescentes et ob multitudinem casuum exortae et ob ne-
cessitatem interpretandi testimonium in lingua wvulgari datum.

4

Causarum discussio expeditior sit: v.g. hoc fiat apud Provin-
cias ecclesiasticas vel Nuntiaturam.

5

Tribunal tertiae instantiae singulis civitatibus constituendum,
quod eamdem ac Sacrae Romanae Rotae competit iurisdictionem
exerceat,” '

6

Maior sit diligentia in causis matrimonialibus. Ad hoc optatur
ut tribunal regionale tribunali dioecesano substituatur, quia diffi-
cile est in singulis dioecesibus sacerdotes esse iuris canonici satis
peritos, qui munus officialis, iudicis, defensoris vinculi, notarii,
rite adimplere possint.

7

Ubique terrarum sint tribunalia provincialia pro causis matri-
monialibus.

8

Tribunalia ecclesiastica regionalia erigantur pro dioecesibus ubi
deest numerus sufficiens clericorum et membra talium tribunalium
regionalium totaliter labori ex tribunalibus provenienti se dent.

9

Melius esset habere unicum tribunal pro unaquaque provincia
aut regione linguistica.

4) Dakaren. 7) Sup. Gen. Soc. Monfort.
5) Trebennaten. " 8) Pessinuntin,
6) Nemausen, Nivernen. 9) Hyderabaden.

!
i

10

Constituatur Rota Americana, ad instar Rotae Hispanae, ad diu-
dicandas causas Privilegii Fidei etiam cum causis supetr rato et non
consummato, appellationibus tamen reservatis S. Sedi.

11

Desiderabile videtur ut in omni Continente constituantur tri-
bunalia ad instar Romanae Rotae. Ita haberent omnes causae expe-
ditiorem solutionem.

12

In Rota habeantur sectiones secundum varias regiones, ut ce-
lerrime causae uniuscuiusque regionis propriae solvantur.

13

Pergratum foret si in locis e.g. Statibus Foederatis Americae
Septemtrionalis ubi ecclesiastici in iure canonico periti sufficienti
numero extant, tribunalia tertiae instantiae pro causis matrimo-
nialibus constituerentur.

14

In tribunalibus ecclesiasticis assumere oportet laicos probatos
et in iure canonico peritos ob sacerdotum penuriam.

15

Advocatorumi et procuratorum ad lites in iudiciis ecclesiasticis
admissio non semel occasio ad perpetrandos abusus fuit magno cum
bonae famae tribunalium detrimento, cum immodica emolumenta
a partibus poscantur.

10) Manchesterien. 13) S. Fidei in America Septemtrio-
11) Pessinuntin. nali, Trebennaten.
12) Tangaén, Intern, Ap, in Iran, 14) Harlemen.

15) Kielcen,

37

3. DE PROBATIONIBUS

A) De iuramento

1

 Turamentorum numerus in processibus minuatur.

2

Sufficere posset unicum iuramentum, semel tantum praestitum,
aut de veritate dicenda vel dicta.

3

Aboleatur iuramentum de veritate dicenda, retento unico iura-
mento de veritate dicta et de secreto servando.

4

Turamento de veritate dicenda renuntietur, et solummodo iura-
mentum de veritate dicta poscatur.

B) De testibus
1*
Minus formalis testium interrogatio fiat.

2*

Agatur de actuali inefficacia probationis ' testimonialis.

1) Fulden, Ostracinen, Aquisgranen, 3) Misnen, Driziparen, Czestocho-
Treviren, Apollonien, Vindobo- vien.
nen, Maroneus, Macren, S. Hip- 4) Essendien, Eminentianen, Colo-
polyti, Lincien, Metellopolitan, nien. :
Berolinen, Herbipolen, - Limbut- 1*) Trebennaten.
gen, P 2*) Celsonen. .

2) Cartennitan, Pisan.

3

Can. 1974 ita emendetur: « Consanguinei et affines de quibus
in can. 1757, praeter coniugum parentes, habentur testes habiles... ».

4, DE LINGUA ADHIBENDA

1

Facilius adhibeatur in tribunalibus et officiis ecclesiasticis
lingua vernacula cuiuscumque regionis.

2

Desideratur acceptatio linguae anglicae (quae hodie universalis
est lingua) uti unius ex linguis a S. Sede adhibendis in processibus
super matrimonio.

3*

Desideratur ut acta causarum matrimonialium, sive ad Supre-
mam S. Congregationem S. Officii sive ad S. Congregationem de di-
sciplina Sacramentorum sive ad S. Romanam Rotam transmittenda,
admittantur in sola lingua vernacula transcripta.

4

S. Romana Rota componatur ex Auditoribus diversarum lingua-
rum ut versio in linguam latinam, gallicam vel italicam in postérum
omitti possit.

3) Vallisoletan. 3*) Treviren, Dagnen, Cartennitan.
1) S. Mariae, Celerinen. 4) Harlemen.
2) Dublinen.

1. DE REFORMATIONE PROCESSUS MATRIMONIALIS

.

1

Hodie matrimonia sola vi passionum, summa cum celeritate
et temeritate a iuvenibus saepe contrahuntur, insufficienter in hac
re principiis religionis instructis, posteaque tam faciliter ut con-
tracta solvuntur. Denique coniuges, divortio disiuncti, novam
familiam sibi constituunt matrimonio civili et, cum se catholicos
proclament, maxime optant ut secundum legem Ecclesiae vivere
possint. Tunc causae dissolutionis vinculi investigantur, si quae
sint, in priore unione, et coram tribunalibus actiones intenduntur
rationibus, quae legitimae videantur. Tunc incipiunt diuturni pro-
cessus, magnis saepe impendiis, in quibus actores, quia saepe deci-
piuntur, venalitatem iudicum immerito accusant. Si qua decisio
benigna invenitur, ea pecuniae vel favori tribuitur. Praeterea non
dubium est quin tribunalia quaedam nimia severitate exigentiaque
sint dum implicatos labores et multiplices concursationes postu-
lant atque videantur dissolutionem aut nullitatem nolle a priori
proclamare. Nonne fieri potest ut statuantur leges vel consuetudines
largiores et benigniores, quae minus se ad servitutem iuris canonici
adstringant et maiore celeritate cum minore sumptu exitum con-
sequi sinant? '

2

Utrum vertant in bonum Ecclesiae salutemque animarum tot dis-
solutiones, quarum natura, etiam a catholicis non bene intellecta,
cum divortio facile confunditur, Nam informationes de huiusmodi
causis, etiam in ephemeridibus quotidianis divulgatae, viam effu-
giendi obligationes suggerunt iis qui quadam difficultate in vita
coniugali laborant. '

1) Nicen. 2) Camberren et Gulburnen.

3

Reformetur praxis processualis circa causas matrimoniales.

4

Causae matrimoniales citius et omni ope, quantum fieti potest,
excutiantur et resolvantur.

5

Completa rei veritate, normae processuales simplificandae sunt,
et taxae pro casibus et causis imminuendae.

6

Ad simpliciorem statum reducantur procedura et formalitates
pro causis matrimonialibus, uti antea aliquatenus statutum fuit
pro Sinis. ‘

7

Processus matrimoniales simpliciores fiant, et competentia tri-
bunalis ab Episcopo designati ad plures casus extendatur.

8

Procedura ad simpliciorem formam reducatur dum agitur de
evidentioribus casibus declarationis nullitatis.

3) Secovien, Vindobonen, Maroneus, loén, Groningen, Namurcen, Tar-
Macren, S. Hippolyti, Lincien, raconen, Dublinen, Mvanzaén,
Metellopolitan. , Volkrusten, Mombasaen et Zanzi-

4) Ombitan, Bredan, S. Pauli de baren, Kingstonen, Barrancaber-
Minnesota, Vayne Castren, Insu- mejen, Marilien, Sebasten in Ar-
Jae Grandis, Pueblen, Desmoinen, menia, Del. Ap. Africae Orient.
Saginaven, Kansanopolitan-S. Jo- et Occ. Brit.
sephi, Bakerien, Ordinarii Indo- 5) Lafayetten.
nesiae, Ostracinen, Gedanen, Ce- 6) Hobarten, Linoen.
rynien, Passavien, Rottenburgen, 7) Caebuan.

Rothomagen, Oklahomen et Tul- 8) Viedmen, Maracayen.
sen, Siedlcen, Czestochovien, Os-

9
Emendentur judicia praesertim matrimonialia. Processus for-
males simpliciores reddi debent. Fortasse aliquae proprietates pro-
cessuum iuris civilis vigentis recipi possunt.

10

Stricta et plena investigatio tribunalium matrimonialium, post-
habita omni acceptatione personarum, persolvatur.

11
Art, 219 instructionis « Provida » vi cuius, novo titulo nullitatis
matrimonii admisso in gradu appellationis, de eo tribunal secun-
dae instantiae iudicat tamquam in prima instantia, mutari debet.

12

Concedatur tribunalibus dioecesanis maior facultas in casibus

matrimonialibus.
13

- Processus coram unico iudice, notus Codici orientali, in- Codi-
cem latinum quoque recipiatur.

14
Concilium quandam extensionem, ob causas gravissimas, cano-
nis 1119 ad matrimonia rata et consummata decernere posset; nam
Romanus Pontifex etiam praeter casum in Privilegio Paulino prae-
visum potestatem habet matrimonia legitima consummata solvendi
(cfr. cann. 1125 et 1014).
15
Solvatur quaestio de validitate et invaliditate matrimoniorum,
quae contrahuntur in regionibus ubi lex civilis permittit divortium
et ubi quasi omnes putant se in conscientia agere posse secundum
legem civilem.

9) Vayne Castren, Helenopolitan in 12) Alexandrin, Olbien.

Palaestina, Lansingen. 13) Portlanden in Oregon, Junellen.
10) Lugdaeus. .- 14) Bracharen, Telmissen.
11) Varsavien et Gnesnen. 15) Osloén.

16

Processus de quo in can. 1990 extendatur ad omnia impedimenta
eisdem in adiunctis.

17

Causae matrimoniales circa defectum aetatis canonicae, quae
facile ex documentis publicis et authenticis verificari possunt, instrui
et adiudicari possint iuxta processum simplicem in can. 1990 et
seqq. relatum. | ‘

18

In causis de nullitate matrimonii ob amentiam aut impotentiam
normae iuridicae suppleantur pro casu quo pars, amentiae vel impo-
tentiae accusata, deest in processu.

19

Tribunal in auxilium vocatum servare tenetur terminum a tri-
bunali rogante ad acta peragenda praefixum (can. 1570 § 2).

20

- In dioecesibus magnis viceofficiales absolute adsint.

21

Causae matrimoniales ne expensis nimis onerosis graventur.

22

In causis matrimonialibus advocati et procuratores possint
ipsi per se praeliminares investigationes, tum circa possibilitatem
reconciliationis inter coniuges, tum circa alias circumstantias, qua-
rum notitia in casu solvendo iuvare possit, instituere.

23

Causae nullitatis matrimonii ratione incontinentiae, in qua ver-
santur non pauci coniuges separati, multiplicentur.

16) Saginaven. , 20) Vallisoletan.
17) Austinien, Seattlen. 21) Tarraconen.
18) Varsavien et Gnesnen. ‘ 22) Caebuan.

19) Vallisoletan. 23) Manizalen, Pereiran. -

24

Consilia dentur magis explicita fidelibus qui velint vel debeant
se subiicere iudicibus civilibus in rebus matrimonialibus.

25
Desideratur enodatio de praxi et stylo Curiae Romanae in adiu-
dicandis causis « Monterey-Fresno » dictis.

26

Processus matrimonialis in C. I. C. inseratur.

27

Sit definitiva sententia tribunalis dioecesani ubi ius et factum
omnino clara sunt. ‘ '

28

Ordinarius, cum nullitas matrimonii satis clara sit, sententiam
ferre possit quin sit semper necessaria appellatio ad tribunal secundae
instantiae. '

29

Si tribunal secundae instantiae perspexerit sententiam primae
instantiae declarantem invaliditatem esse solide fundatam, possit
defensor vinculi non renitente et utraque parte tacente, sine ulte-
rioribus formalitatibus (v. g. sine introductione litis, publicatione
actorum processus, conclusione processus) confirmare sententiam
primae instantiae,

30
Obligatio defensoris vinculi ad supetius tribunal a prima sen-

tentia matrimonii nullitatem declarante appellandi, mutetur hoc
modo: sacri vinculi defensor, pro sua conscientia, appellationem

24) Petropolitan in Insula Longa. 28) Kansanopolitan-S. Josephi.
25) Manchesterien. 29) Posnanien.
26) Zipaquiren. 30) Caebuan.

27) Sup. Gen. Resurrect.

ad superius tribunal interponere potest, simul rationes exponendo
‘quibus permotus, huiusmodi appellationem interponendam cen-
suerit. Superius tribunal, visis allatis rationibus, appellationem
admittere vel reicere potest. Quodsi interposita appellatio a supe-
riori tribunali reiciatur vel deseratur, partibus ius erit, decem die-
bus ab accepta notitia reiectionis vel desertionis exactis, ad novas
nuptias transire.

31

Ne sit obligatoria appellatio defensoris vinculi in prima instantia.

32

In causis matrimonialibus etiam post primam sententiam appel-
latio relinquatur conscientiae vinculi defensoris.

33

Processus simplicior et facilior pro causis matrimonialibus insti-
tuendus est pro Missionibus.

34

Pro constituendo tribunali primae instantiae pro causis matri-
monialibus in Missionum locis requiritur renovatio concessionis
S. C. de Sacramentis n° 2534/33.

2. DE INSTANTIIS AD NULLITATIS MATRIMONII DECLARATIONEM
OBTINENDAM
1

Difficilior evadat recursus ad nullitatis declarationem; nonnum-
quam leges civiles rigidiores legibus ecclesiasticis hac in re videntur.

31) Ruremonden, Roterodamen. 1) Montis Alti et Ripan, Venetiarum,
32) Taurinen. Casalen, Civitatis Castellanae
33) Hyderabaden, Madhuraien. Hortan et Gallesin.

34) Urbis Beninen.

2

Denegetur actio ex capitibtis vis et metus, simulationis consen-
sus, et exclusionis alicuius proprietatis essentialis. Statuatur prae-
sumptio iuris et de iure; pauciores fierent casus conflictationis inter
forum externum et intetnum ob illam statutam praesumptionem
quam nunc sunt casus declarationis nullitatis matrimoniorum re-

vera validorum.
3

Semper valeat consensus extrinsece datus ante Ecclesiae aucto-
ritatem (contra simulationem totalem et partialem).

4

Legislatio matrimonialis reformatione indiget ut casus nullitatis
minuantur et scandala vitentur. '

5

Inveniantur media efficacia ne causae multiplicentur.
6
Iu iure processuali norma can. 1562 (peregrinus in Urbe) oppor-
tune ne extendatur ad causas nullitatis matrimonii ut vitentur abusus.

7

Leges ecclesiasticae de processu matrimoniali benigniores sunt
quam civiles; per opportunam casuum reductionem curia iudicia-
ria laboribus excessivis non opprimeretur et sententiae iudiciales
perfectiores essent. '

8

Statuatur excommunicatio latae sententiae Ordinario loci re-
servata contra actionem dolosam ad nullitatem matrimonii obti-
nendam; quam censuram incurrerent: a) coniux vel coniuges etiamsi

2) Signin. 6) Praenestin.
3) Beneventan. ' 7) Marilien.
4) Caesarien Philippi. 8) Citharizen.

5) Tabuden.

1
1
1

passive aut negative se habentes in nullitatis processu; b) testes
falsum asserentes; c) advocati causam dolosam propugnantes;
d) qui civile matrimonium contrahere audeant, religioso matri-
monio alterutrius contrahentium subsistente.

9

Impugnatio ob defectum consensus difficillima reddatur.

10

Impugnatio ob clausulas contra bonum prolis difficillima red-
datur.
11
Impugnatio ob clausulas contra bonum fidei, difficillima red-
datur.
12

Qui simulaverit consensum, excludendo essentialem proprieta-
tem matrimonii, non habeat beneficium legis, quia in regimine iudi-
ciali legis violatio violatori favere non debet.

13

Quando pars voluntarie impedimentum «vis et metus » provo-
caret non habeat beneficium legis.

14

Possibilitas introductionis causae ex capite metus reverentialis
negetur,
15
Post aliquot annos illicitum sit inire causam ad obtinendam sen-
tentiam de nullitate matrimonii ob defectum consensus.

9) Sidetan. 13) Marilien.
10) Sidetan. 14) Matriten.
11) Sidetan. o 15) Ragusien.

12) Marilien.

16

Non plusquam uno anno concedatur ad causam nullitatis matri-
monii proponendam, in casibus ordinariis.

17

Tantum intra biennium promoveri possit causa nullitatis ex
capite vis et metus.

3. DE PROCESSU SEPARATIONIS CONIUGUM

1

Aliqua practica auxilia ad processum de separatione coniugum
ordinandum desiderantur.

2

Causae de mera coniugum separatione declaratae fuerunt (8.IV.
1941) causae de statu personarum quae numquam transeunt in rem
iudicatam; saepe autem accidit quod unus abutitur ea decisione
ad protrahendum iudicium cum alterius partis nocumento; melius
ut ordinario processu etiam istae causae tractentur.

3

Separatio coniugum privatim facta omnino interdicitur, et si
ultra sex menses vel annum protrahatur, congruis poenis plectatur.

4

In causis praesertim separationis coniugalis pertractandis coram

tribunalibus ecclesiasticis conveniens videtur brevius temporis spa-
tium assignare.

16) Trichurien. 2) Santanderien.
17) Beneventan. 3) Vallisoletan.
1) Tuscanien, 4) Concen.

4, DE PROCESSU SUPER RATO ET NON CONSUMMATO

1
Declaratio nullitatis et dispensationes super rato et non con-
summato citius absolvantur.
2

Loci Ordinario permittatur ut instruat processum super matri-
monio rato et non consummato.

3

Instructio processus matrimonii rati et non consummati defi-
niatur per sententiam Episcopi et confirmetur per sententiam Me-
tropolitae, ac dein duplex sententia favorabilis Summo Pontifici
praesentetur ad dispensationem impetrandam.

4

Derogetur regulis S. C. S. Officii (12/V1/1942) ita ut medici pro-
bati et catholici quaestiones de intima vita matrimoniali directe
proponant partibus et deinde referant sacerdoti delegato et defen-
sori vinculi.

5

Causae super rato speciatim celerius tractentur atque rationes
eventualis denegatae dispensationis oratoribus notae fiant.

6

In iudiciis, in instructoria pro dispensatione super rato, abro-
gentur testes septimae manus.

1) Aquen. 4) Harlemen.
2) Dublinen. o 5) Darnitan.
3) Mechlinien. ' 6) Taurinen.

7

Quomodocumque res se habeat, facultas saltem non detur intro-
ducendi causas invaliditatis aut dispensatio super rato et non
consummato illis qui iam -matrimonium civile attentarunt aut
aperte cum alia muliere convivunt,

8

Dispensatio super rato ne concedatur post duos annos ab
inchoata conviventia.

9

Ne onanistis via sternatur ad dispensationem vi can. 1119 obti-
nendam, canonicum conceptum consummationis forsan reconsi-
derari deberet.

10

Actiones matrimoniales praesertim in Missionibus expeditiores
ac faciliores reddere oportet; dispensationes super rato et non
consummato velocius concedantur; sive Romae fiant plures Com-
missarii, sive Nuntii, Delegati Apostolici, vel Ordinarii congruis
facultatibus ditentur.

11

Instituatur commissio papalis pro processibus super matrimo-
niis ratis non consummatis examinandis, fortasse apud Nuntia-
turam Apostolicam.

12

Facultates ampliores extendantur Ordinariis in causis matri-
monialibus, e. g. in casibus favoris fidei, et matrimonii rati et non
consummati. '

13

Tribuantur tribunalibus ordinariis causae super rato et non con-
summato, ea quae applicationem privilegii Paulini et Petrini expo-
stulant.

7) Sidetan, 11) Herbipolen.
8) Sidetan, 12) Natcheten-Jacksonien, Crossen.
9) Tingitan, 13) Ephesin. o

10) Selinusien.

pem——

14

‘Causae matrimoniales super rato et non consummato ad ponti-
ficiam dispensationem implorandam, a dioecesanis tribunalibus
non solum instruantur, sed etiam iudicentur.

5. DE PROCESSU IN PRIVILEGIO FIDEI

1

Simplicior efficiatur procedura pro applicatione privilegiorum

Paulini et Petrini.
2

Expressa lege statuantur normae de dissolutione matrimonii in
favorem fidei.
3 .
Inserantur in C. I. C. normae circa potestatem Summi Ponti-
7
ficis dissolvendi matrimonia ex privilegio Petrino in favorem fidei.

4

Pertractetur de processu dissolutionis vinculi ex privilegio Pe-
trino, ut processui ex privilegio Paulino normae comparentur.

5

Simplicior reddatur inquisitio de non-baptismo in casu appli-
cationis privilegii Fidei. 7
6
Ob magnum numerum causarum in favorem fidei ad tribu-
nalia dioecesana allatarum, eae forsitan celerius possint ad finem
deduci si aliquod tribunal pontificale auxiliare ad has causas cogno-
scendas in Statibus Foederatis Americae Septemtrionalis consti-
tuatur. '

14) Albien. 4) Petriculan.
1) Kupelaén, 5) Yarmuthen.
2) Treviren, Dagnen. 6) Tuscanien.

3) Dublinen,

7

Concedatur Ordinariis facultas solvendi casus in favorem
fidei, cum constiterit omnia a Sancta Sede requisita esse impleta.

8

Solutio matrimonii in favorem fidei a Delegato Apostolico
concedatur, testibus informaliter interrogatis.

9

In casibus solutionis matrimonii in favorem fidei, relatio de
peractis investigationibus ab Ordinario cum voto suo Summo Ponti-
fici proponatur, omissa perscrutatione actorum a Dicasteriis ro-
manis.

10

Provideatur pro causis in favorem fidei aut causis non-consum-
mationis ab Ordinario loci iudicandis. Ipse Ordinarius suam com-
mendationem in re (forte cum brevi summario) ad respectivam
Congregationem romanam mittere possit, ita ut mox dissolutio
a Summo Pontifice concedatur. Causae autem de quibus Ordina-
rius sententiam ferre non velit, integrae mittantur ad Sanctam
Sedem.

11

Auctoritas qua Ecclesia pollet, dissolvendi matrimonii naturale
-vinculum, tribunalibus inferioribus delegetur:

a) sive erigendo nationale ecclesiasticum tribunal in Statibus
Foederatis Americae Septemtrionalis pro causis privilegium Fidei
respicientibus; '

b) sive maiorem potestatem Ordinariis locorum delegando
pro dissolutione vinculi naturalis matrimonii.

7) Lafayetten, Lincolnen, Dallasen- 9) Harlemen.
Arcis Worthen, Rockfortien. 10) Sydneyen.
8) Trebennaten. 11) Oklahomen et Tulsen.

6. DE TURE ACATHOLICORUM IN CAUSIS MATRIMONIALIBUS

1

Acatholici personam habeant standi in iudicio tamquam actores
si est quaestio directe vel indirecte de bono partis catholicae.

2

Acatholicis valide baptizatis concedatur ius accusandi matri-

monium.,

3

Facultates quae a S. Sede conceduntur, v.g. quoad ius acatholi-
corum standi in iudicio, quoad instructoriam processus super rato
et non consummato, habitualiter habeant Episcopi residentiales.

4

Causae acatholicorum tractari possint a tribunalibus dioece-
sanis in prima instantia.

1) Lafayetten, Milwauchien. 3) S. Joannis Canaden.
2) Holmiae. 4) Neocarthaginen, Barranquillen.

38



III. DE CAUSIS BEATIFICATIONIS
ET CANONIZATIONIS

1

Processuales normae in causis beatificationis et canonizationis
expeditiori cursu ac tenuiori apparatu procedant, dum e contra
circa meritum causarum severius exigeretur iudicium, quo procla-
matio novorum Beatorum et Sanctorum in id praecipue intendat
ut christianorum heroum virtutes magis elucescant et notam sancti-
tatis Ecclesiae luculentius ostendant atque in exemplum universae
plebi fidelium cedant, non vero eorum ferme tantum qui statum
perfectionis seu religiosum dum viverent amplexi sint.

2

Valde optandum est ut processus beatificationis et canoniza-
tionis Servorum Dei accelerentur atque earum expensae minueren-
tur., Hoc alterum ex parte obtineri posset permittendo religiosos
loco laicorum munus advocati gerere ad minus in causis sodalium
suorum. Jus vigens utique hoc non excludit, sed in praxi necesse est
operam advocati laici adhibere.

3

Simplificetur processus canonizationis Sanctorum quin immi-
nuatur austeritas eiusdem.

4

In iure processuali revisioni subiiciantur normae pro causis
beatificationis Servorum Dei et canonizationis Beatorum, ut ad
simpliciorem processum reducantur et numerus iudicum in rela-
tivis rogatoriis minuatur,

1) Ephesin. 3) Risinitan.
2) Nairobien. 4) Clavaren.

5

Processus beatificationis et canonizationis omnino simplifican-
dus est et maiori celeritate perficiendus, ne pereant probationes, ut
sumptus minuantur et ne postulatores moriantur.

6

Processus canonizationis simplificentur; nam ob penuriam sa-
cerdotum rite persolvi nequeunt.

7

Accelerentur modi procedendi in processibus Romae peragen-
dis quoad canonizationem Sanctorum.

8

Beatificationes et canonizationes sunt sumptis onerdatde fasti-
diose nimis. Ideoque dioecesis pauper nequit tantos ferre sumptus
et quaedam causae impediuntur.

9

Processus de beatificatione vel canonizatione reformandi sunt
ut melior crisis habeatur historica, medicalis et iudiciaria.

10

Causae ne sine fine protrahantur, inutilia in iisdem resecentur

expensae limitentur.
11

In transumptu exarando in causis beatificationis et canoni-
zationis usus permittatur machinae dactylographicae.

12

Acta archetypa reproducantur ope artis photographicae (micro-
films), ita processus Sanctorum expediretur.

5) Santanderien, Dublinen, Rure- 8) S. Deodati, Umuahiaen.
monden, Roterodamen, Czesto- 9) Lycaonen, Carcassonen.

chovien. 10) Sup. Gen. Mission. a Consolata.
6) Cerynien, Rottenburgen. 11) Milwauchien, Treviren.
7) Gedanen. 12) Varsavien et Gnesnen.

13

Coarctetur numerositas iuramentorum in processibus de bea-
tificatione et canonizatione. ‘

14

Episcopi regionum, e quibus causae beatificationis vix vel raris-
sime exhibentur, moneantur ut clerum et populum apte de prin-
cipiis et praescriptis Ecclesiae hac in causa edoceant.

15

Promotor fidei non formaliter tantum constituatur ab Episcopo
cum revera electus est a Postulatione a qua etiam stipendia accipit.

16

In can. 2004 terminus « postulator dioecesanus » et « postulator
apostolicus » introducendus est. In Urbe fixam sedem habere so-
lum postulatorem apostolicum expresse statuendum est.

17

Can. 2011 de promotore fidei reformetur.

18

Can. 2050 § 2 de processu Sanctorum reformetur,

19

Contra praescripta cann. 2038 § 2 et 2053, quia in processu apo-
stolico testes plerumque aut omnino desunt aut infirmi sunt, melius
erit si testes praesertim super virtutibus et miraculis in processu

dioecesano excussi sint.
20

Can. 2077 de causis Sanctorum reformetur.

13) Herbipolen. 17) Segobricen.
14) Thuggen, Posnanien, 18) Segobricen.
15) Pisauren. : 19) Varsavien et Gnesnen.

16) Varsavien et Gnesnen. 20) Segobricen.

21

In C.1. C. omnes normae canonizationis processus inserantur.

22

Canones de processu beatificationis et canonizationis insuffi-
cientes sunt et satis implicati.

23

Reformetur praxis processualis de causis beatificationis.

24

Reformetur praxis processualis de causis beatificationis et ca-
nonizationis et pro multis Servis Dei cultus permittatur in certis
regionibus.

25

In beatificationis causis et canonizationis, post propositionem
causae ab Ordinario loci factam, statim conficiatur processus apo-
stolicus cum tribus tantum iudicibus et uno fidei promotore.

26

Supprimantur sollecitudines quae fiunt universo orbi pro beati-
ficatione et canonizatione Servorum Dei, nam pro plerisque Epi-
scopis plerique Servi Dei sunt prorsus ignoti.

27

Card. Newman et alii beati martyres Angliae canonizentur.

21) Risinitan. 24) Abbas Primas O. S. B.
22) Geneven et Friburgen. 25) Taurinen.
23) Dagnen, Secovien, Vindobonen, 26) Risinitan.

Maroneus, Macren, S. Hippolyti, 27) Barcusen.

Lincien, Metellopolitan.,

28

Valde optanda est canonizatio beatorum martyrum Ugandae.

29

Durante Concilio aliqui ex martyribus furoris socialisticae hae-
resis glorificentur: Hispaniae, regionum Volgae et Danubii, necnon
Messici ubi massonica secta valde persecuta est gloriosam Ecclesiam.

28) Barcusen. 29) Zamen Maior.



